
Natijalar. Nazorat guruhida son-tizza osti segmenti va boldir-tovon segmenti eng ko‘p shikastlangan sohaligi aniqlandi, 
51,61%. Asosiy guruhda ham aynan shu segmentlar zararlanganligi aniqlandi, 50,0%. Nazorat guruhidagi 6 (9,67%) nafar 
bemorda stenoz va 3 (4,84%) nafar bemorda okklyuziya, asosiy guruhda 4 (8,0%) nafar bemorda stenoz va 2 (4,0%) nafar 
bemorda okklyuziya aniqlangandan keyin ularda MSKT-angiografiya tekshiruvi o‘tkazildi va ularda rentgenendovaskulyar 
amaliyotlar bajarildi. Asosiy guruhdagi 1 nafar (16,7%) bemorda YUSA da 95% stenoz aniqlandi va bu bemorga STRAIGHT 
5F diagnostik kateteri yordamida ballonli dilatatsiya amaliyoti bajarildi, qon oqimi to‘liq tiklandi. Orqa katta boldir arteri-
yasida (OrKBA) 5,0 sm okklyuziya aniqlangan 1 nafar (16,7%) bemorda BAP va stentlash amaliyoti o‘tkazildi, qon oqimi 
tiklandi, barmoqlar va oyoq kaft sohasi yumshoq to‘qimalarida mahalli harorat ko‘tarildi, medial to‘piq osti sohasida puls 
aniqlandi. YUSA va TOA da gemodinimik ahamiyatsiz stenoz (30% va 35%) va OrKBA da gemodinimik ahamiyatli stenoz 
(89%) aniqlangan 1 nafar (16,7%) bemorda 0,014 o‘tkazgich orqali diametri 1,5-4,0 mm bo‘lgan ballonli kateter yordamida 
180 soniya 15-18 atm.bosimda dilatatsiya qilindi, lekin restenoz bo‘lish ehtimoli borligi uchun stentlash amaliyoti ko‘llan-
di. 1 nafar (16,7%) bemorda OKBA da gemodinimik ahmiyatli steno (89%) stenoz aniqlandi va bu bemorga ham stetlash 
amaliyoti bajarildi, qon tomir o‘tkazuvchanligi tiklandi, puls aniqlandi. Orqa katta boldir arteriyasida (OrKBA) to‘liq o‘tka-
zuvchanlik buzilgan 1 nafar (16,7%) bemorda ballonli angioplastika bilan stentash amaliyoti omadli bajarildi, yumshoq 
to‘qimalar isidi, puls tiklandi, qon oqimi yaxshilandi.

Xulosa. potensial yashovchan bo‘lmagan to‘qimalarni maksimal darajada olib tashlash, yiringli-nekrotik jaray-
onga qo‘shilib ketgan pay va kletchatka bo‘shliqlarini maksimal darajada ochib kirish va sanatsiya qilish, infeksiya 
tarqalishini va ko‘payishini oldini olish maqsadida ozonlashgan fiziologik eritma konsentratsiyasini oshirish va yu-
vish vaqtini uzaytirish, antiseptik eritmalar bilan maksimal tozalash, distal arteriya qon oqimini tiklash maqsadida 
mikrotsirkulyatsiya va dezintoksikatsiya jarayonlarini kamaytirish va jarohatni bitish tendensiyasini oshirish fonida 
tizimli yallig‘lanish sindromi omillarini stimulyatsiya qilishdan iborat bo‘ldi.

«TIZIMLI QIZIL BŌRICHALI BEMORLARDA BUYRAK ZARARLANISHINI ERTA ANIQLANSHDA VCAM-1 VA 
VEGF DARAJALARINING DIAGNOSTIK VA PROGNOSTIK AHAMIYATI»
Aybergenova X.Sh., Miraxmedova X.T.
Toshkent tibbiyot akademiyasi

Tizimli qizil bo‘richa — bu keng tarqalgan va og‘ir kechuvchi autoimmun kasallik bo‘lib, u buyraklarga uzoq mud-
datli zarar yetkazadi hamda bemorlarning yashash sifatiga va umr davomiyligiga salbiy ta’sir ko‘rsatadi. So‘nggi yil-
larda TQB bilan bog‘liq bo‘lgan lupus nefritining(LN) erta va tez rivojlanish sabablari faol o‘rganilmoqda.

Tadqiqot maqsadi: TQB bemorlarda buyrak zararlanishi holatida klinik-laborator, immunologik ko‘rsatkichlar 
va adgezion molekulalarning diagnostik va prognostik ahamiyatini baholash.
Materiallar va usullar: Tadqiqot Toshkent tibbiyot akademiyasi ko‘p tarmoqli klinikasining revmatologiya bo‘limida olib 
borilib, 70 nafar TQB tashxisi qo‘yilgan LN bo‘lgan va bo‘lmagan bemorlar guruhlarda o‘rganildi.

Natijalar: Proteinuriya, gematuriya, kreatinin va mochevina TQB/LN bo‘lmagan guruhda mos ravishda 56,7%, 
36,7% va 23,3% ni tashkil etdi. Olib borilgan umumiy klinik laboratoriya tahlillari natijalariga ko‘ra, TQB/LN bo‘lma-
gan guruhdagi bemorlarda gemoglobin o‘rtacha 99,5±1,44 g/l; TQB/LN guruhidagi bemorlarda esa 80,23±1,05 g/l ni 
tashkil etdi. Eritrotsitlar soni TQB/LN bo‘lmagan guruhda 3,2±0,15×10¹²/l; TQB/LN guruhida esa 2,9±0,06×10¹²/l 
bo‘ldi. Leykotsitlar soni TQB/LN bo‘lmagan guruhda 6,5±0,41×10⁹/l; TQB/LN guruhida esa 7,1±0,21×10⁹/l ni tash-
kil etdi. Aniqlandiki, ECHT (eritrotsitlar cho‘kish tezligi) TQB/LN bo‘lmagan guruhda 17,3±1,1 mm/soat; TQB/LN 
guruhida esa 20,1±1,48 mm/soat bo‘lgan. Proteinuriya TQB/LN bo‘lmagan guruhda 0,3±0,29; TQB/LN guruhida esa 
1,2±0,18 ni tashkil etdi. Siydikning nisbiy zichligi TQB/LN bo‘lmagan guruhda 1011,1±0,45; TQB/LN guruhida esa 
1009,4±0,41 ga pasaygani kuzatildi. Biokimyoviy tadqiqotlardan umumiy oqsil miqdori TQB/LN bo‘lmagan guruhda 
65,3±1,09; TQB/LN guruhida esa 58,1±0,44 ni tashkil etdi. Jigar morfofunktsional holatini aniqlovchi ko‘rsatkichlar-
dan ALT TQB/LN bo‘lmagan guruhda 27,7±1,8; AST esa 24,3±1,9 bo‘lgan. TQB/LN guruhida esa ALT 25,5±0,916; AST 
20,6±0,88 ni tashkil etdi.

Glyukoza darajasi TQB/LN bo‘lmagan guruhda 4,97±0,08; TQB/LN guruhida esa 5,8±0,07 bo‘lib, tanqidiy ko‘rsat-
kichlar qayd etildi. Gemostaz bilan bog‘liq bo‘lgan fibrinogen ko‘rsatkichlari ikki guruhda ham deyarli bir xil bo‘lib, 
mos ravishda 347±10,94 va 349,1±11,81 ni tashkil etdi. Biroq trombotestda ozgina oshish kuzatildi: 5,27±0,074 va 
5,29±0,077. Bu esa glomerulalardagi giperkogulyatsiya jarayoni davom etayotganligini ko‘rsatadi.

VCAM-1 darajasi TQB/LN bo‘lmagan guruhda 216,99±4,6 pg/ml va TQB/LN guruhida esa 311,18 ±7,1 bo‘lib, 
VCAM-1 uchun P<0,02; VEGF darajasi esa TQB/LN bo‘lmagan guruhda 429,15±5,8 va TQB/LN guruhida esa 
546,65±6,8 bo‘lib, VEGF uchun P<0,02 natijalarni ko‘rsatdi. Har ikkala ko‘rsatkich proteinuriya bilan yuqori daraja-
da korrelyatsiyada bo‘ldi. Demak, TQB LN li va LN siz guruhilarda sog‘lom nazorat guruhga nisbatan v ikkala guruh 
o‘rtasidagi biomarkerlar farqi bir-biriganisbatan ishonchli darajada yuqori aniqlikni ta’minladi.

Xulosa: LN bo‘lgan bemorlarda VCAM-1 va VEGF darajalarini baholash kasallik og‘irligini aniqlash va uning rivo-
jlanishini bashorat qilishda muhim ahamiyatga ega. Kelgusida ular LN bilan bog‘liq buyrak shikastlanishini aniqlov-
chi yangi diagnostik biomarkerlar sifatida qo‘llanilishi mumkin. Bu esa bemorlarni individual davolash yondashuvini 
yaxshilashga hamda buyrak asoratlari xavfini kamaytirishga qaratilgan davolash strategiyalarini optimallashtirish-
ga xizmat qiladi.

